
ABSTRAK

Kajian ini bertajuk “al Shaykh Shuaib al Arna“0t wa Juhiduhy Fi Khidmat al

Sunnah al Nabawiyyah” (al Shaykh Shu‘aib al Arna‘it dan Kesungguhannya Dalam

Memelihara al Sunnah al Nabawiyyah), Di zaman yang penuh dengan tribulasi,
berbagai tohmahan dan usaha yang dibuat oleh musuh-musuh Islam untuk
mencemarkan kesucian al Sunnah sebagai salah satu sumber perundangan Islam, dan
fitnah yang direka oleh mereka bahawa ulama-ulama terkemudian merupakan perosak
kepada agama, yang mana kata-kata mereka tidak diterima dan nasihat mereka tidak
dipedulj, dengan tidak terkecuali salah seorang ulama Syria yang memperjuangkan
seluruh hidupnya demi memelihara al Sunnah al Nabawiyah iaitu al Shaykh Shu‘aib

al Arna“iit. Justeru, beberapa persoalan kajian diutarakan sebagai skop kajian, iaitu
“Siapakah al Shaykh Shu‘aib al Ama‘it?", "Apakah sumbangan beliau terhadap al
Sunnah al Nabawiyyah?”, “Apakah manhajnya dalam bidang a/Jarh wa al

ta EdiT?, dan manhajnya dalam mentahqiq kitab?”. Kajian ini memfokuskan kepada
penyelidikan mengenai perjalanan hidupnya, penulisan-penulisannya,
kesungguhannya, dan manhajnya dalam memelihara al Sunnah al Nabawiyyah.
Kajian ini berbentuk kepustakaan dengan meneliti dan mengumpulkan maklumat-
maklumat yang mempunyai kaitan dengan tajuk kajian. Seterusnya maklumat-
maklumat tersebut dianalisa dan membentuk kaedah tertentu yang menjelaskan tajuk
kajian ini dengan lebih mendalam. Kajian ini memberi sumbangan dalam bidang ilmu
hadis dengan menunjukkan kesungguhan para ulama Islam, khususnya al Shaykh
Shu‘aib al Arna‘iit dalam memelihara kemurnian al Sunnah al Nabawiyyah, dari

aspek manhajnya dalam al Jarh wa al T a°dil, dan manhajnya dalam mentahgqiq kitab-

kitab al Sunnah. Justeru, hasil kajian ini dapat mempertahankan kesucian al Sunnah al
Nabawiyyah dari serangan-serangan yang dibuat oleh musuh-musuh Islam untuk
mengelirukan umat Islam, dan mengangkat kepentingan al Sunnah al Nabawiyyah
sebagai salah satu sumber perundangan Islam, di samping menunjukkan kesungguhan
para ulama Islam khususnya al Shaykh Shu‘aib al Arna‘tt, dalam memelihara al
Sunnah melalui penulisan-penulisan mereka dan usaha-usaha yang telah dijalankan.
Semoga kajian ini dapat menggalakkan para ulama Islam amnya dan para penuntut
ilmu khasnya, mengikut jejak al Shaykh Shu‘aib al Arna‘lit untuk terus memelihara
kesucian dan kemuliaan al Sunnah al Nabawiyyah yang merupakan permata yang
amat bernilai buat umat Islam.

